[bookmark: _Hlk146095136]ქართული ენა და ლიტერატურა
IX კლასი - I ტური 2024 წელი

          სწორი პასუხები

დავალება 1.

1. მომხდარი უშუალოდ ეხება სამეცნიერო აღმოჩენას.
2. გიორგი V-სთან მეგობრობდნენ თათარი დიდკაცები.
3. ფოტოგრაფმა მრავალი ფოტო გადაუღო მოსწავლეებს.
4. ხუროთმოძღვრული ძეგლებით ყოველი ჩვენგანი მოხიბლულია.
5. მასწავლებელი ფიქრობდა, რომ მე იმავე შეცდომას დავუშვებდი.
6. ლუარსაბი და დარეჯანი უმოქმედობით არისხებდნენ ღმერთს.
7. დათვი და კაცი დაძმობილდნენ.
8. სტუმარმასპინძლობა ქართველთა ძირძველი ტრადიციაა.
9. ვარსკვლავები განუწყვეტლივ იბრძვიან ღამის სიბნელესთან.
10. [bookmark: _Hlk169658604]ქვამ, რომელიც მთიდან დაგორდა, მგზავრები შეაშინა.

დავალება 2.

[bookmark: _Hlk143297512][bookmark: _GoBack]          შემორჩენილია კაფკას ბავშვობის ფოტოსურათი. იშვიათია , რომ დუხჭირი და ხანმოკლე ბავშვობა ასეთ ამაღელვებელ სურათად წარმოგვიდგეს. აშკარაა , ფოტო მე-19 საუკუნის ერთ-ერთ იმ ფოტოატელიეშია გადაღებული, რომელიც მოფარდაგებითა და პალმებით, გობელენებითა და მოლბერტებით გაფორმებული, საწამებელ საკანსა და სატახტო დარბაზს ერთდროულად მოგვაგონებს. ზუსტად აქ, ზამთრის ბაღის ლანდშაფტისმაგვარ ფონზე,  ვიწრო საბავშვო კოსტიუმში გამოწყობილი ექვსიოდე წლის ბიჭუნა დგას. უკანა ფონზე, თითქოსდა განზრახ, პალმის ტოტები მოჩანს, რათა ეს ბუტაფორიული ტროპიკები კიდევ უფრო დახშულად და დახუთულად აქციოს. ბიჭუნას მარცხენა ხელში მეტისმეტად დიდი, ფართოკიდეებიანი ქუდი უჭირავს. დგას ბიჭუნა და ნაღვლიანად იცქირება.

